
GENERALAJOJ

V. Jastrjembski. Al la IV2 tut-
ukrainia konfero pri popola
klerigo. La unaj tri konferoj (1919,
1920, 1921) havis kiel taskon akceli la
likvidon de I'malnova lernejo k krei no-
van sovetan klerigan sistemon. Depost
tiam pasis kelkaj jaroj, la cirkonstancoj
multe Sangigis. Nun, sur nova grundo
estas konstruata la fundamento de I’so-
cialisma socio, k la nuna signaldiro
estas: Por socialismo-konstruado! Por
socialisma kultura revolucio! Multaj
gravaj taskoj aperas nun Ce la kul-
turfronto, k la konfero devas ilin pro-
funde pritrakti k moutri la vojon por
ties solvo.

Allademando pril'biblioteka
politiko. La artikolo, verkita lait la
materialoj de [I’biblioteka fako ¢e la
Ukrainia Cefa Administrio por Politika
Klerigo, determinas la klerigan rolon de
bibliotekoj k la aktualajn taskojn de ties
gvidado. Bibliotekoj trapenetras la tutan
sistemon de I'popola klerigo; ili estas
neforigebla, integranta elemento en ¢i-
sistemo. La bibliotekoj estas disklasige-
blaj ‘je: mas-b,, lernej-b., b. specialaj,
Stataj b. Post karakterizo de ¢iu el tiuj
b.-tipoj, difino de ilia cel-direkto, taskoj
k gvid-tendencoj, estas starigata la pro-
blemo pri reorganizo de 1’ $tataj b. por
forigi duoblan laboron, raciigi la funkci-
adon k plifaciligi la eluzon de &iuj li-
braro-ricajoj.

METODOJ POR KLERIGA LABORO

[. Lenj. Prilabor-divido inter
instrunistoj ¢e la dua koncen-
tro de 'laborlernejo. Gis nun plej-
parte Ce la 2* koncentro (12—15 j.) re-
gas divido lati la instru-fakoj, kiu post-
restis _kiel heredajo de I'malnova ler-
nejo. Gi estas nekontentiga lafi la vido-

punkto de la nova pedagogio k tial for-
lasenda. Bazante sin sur la trijaraj sper-
toj de la Marx-lernejo en Harkov, la aii-
toro konigas la novan sistemon de la-
bor-divid®, tie praktikitan: la tuta stud-
materialo estis dividita komence je 3
(natur-, labor- k soci-scienca) k poste je
2 (natur- k soci-scienca) cikloj, el kiuj
¢iun gvidis un instruisto; k la tuta stud-
laboro procedis laii komuna ,kompleksa“
programo. Tia kuncentrigo de la studoj
sub la gvido de du instruistoj akorde
laborantoj havas multajn avantagojn, el
kiuj estas notenda: 1°®—uneca labor-
plano; 2¢—plifaciligo de komuna laboro
de Tinstruistoj; 3*—pli natureca ordo de
I'’komplekso-studoj; 4e—forigo de I’fakeca
~dispecigo® de la studoj k plifaciligo de
tuteca pristudo de I’kompleksoj; 5e—pli-
simpligo de I'memkontrolo k kontrolo
de la studoj. Generale, la laiicikla divi-
do montris siajn avantagojn kompare
kun la latifaka ¢e la kompleksaj studoj
en la dua koncentro de I’labor-lernejo.

O. Figurin. Konsult-oficejo
kiel formo porinterligo de I'su-
pera pedagogia lernejo kun la
instruistaro. La manko de kontakto
inter la pedagogia superlernejo k la in-
struistaj masoj estas bedaiirinda fakto,
pro kiu grave suferas la mas-lernejo.
Inter la organizo-formoj por starigi tian
aktivan interligon estas rekomendindaj
konsult-oficejo ¢e I’s. p. 1. La k-o. de-
vas komence veki pliperfektigemon Ce
I’'mas-instruistaro, agiti gin por memkle-
rigado k montri la vojon Ci-direktan;
plue gi devas organizi tiun pliperfekti-
gan memklerigon, k fine—gvidi gin. La
atitoro priparolas apartajn konkretaj fun-
kciojn de k.-0. k pruvas, ke per intensa laii-
plana laboro estas atingeblaj ne nur gravag
progresoj ¢e la mas-instruistaro, sed anke
konsiderinda utilo por la pedagogia su-
perlernejo mem.

A. Kotik. Perkoresponda ler-
nejo, gia strukturo k gia labor-
tago. Perkoresponda instruado estas
nova fenomeno en la adoltula klerigado.

(i aperis komence en Usono ant duon-
jarcento, k nun tie funkcias kelkcent
p-k. lernejoj kun pli ol 3 milionoj da
studantoj diversfakaj. Ci-lernejoj atingis
grandajn progresojn en sia organizo,-en
siaj instru metodoj k ties rezultoj, kvan-
kam ili estas plejparte privataj komercaj
entreprenoj. En la antrevolucia Rusio
p--k. instruado originas de 1894 k anke
montris sian valoron. Post la revolucio
nur en 1926—27 estis komencita siste-
meca laboro ¢i-direkta. Laii sia struk-
turo la p-k. I. multe similas al 1. ordi-
nara: gi havas sludantojn, instruistojn,
. studoplanojn k programojn, lernolibrojn
ktp.; alia estas nur la gvidado, la kon-
sultado, la kontrol-ekzamenado. La in-
stru-personaro de I’p-k. 1. konsistas el
lernolibro-verkantoj, konsilantoj k kores-
pondantoj; gia laboro postulas apartan
atenton al la eldonajoj k leteroj. La pro-
blemo pri laboratoria k praktika laboro
de P'studantoj estas solvebla nur per la
helpo de lokaj organizoj. La abundo de
I’korespondajoj (ties nombro ¢iam kara-
kterizas la situon de I'p-k. 1.) postulas
racian sistemecan organizon de I’laboro
en la gvida centro de I'p-k. [, kiu de-
vas funkcii- kiel preciza mekanismo k
samtempe kontentigi Ciujn bezonojn de
I'studantaro. La atitoro ekspozas la sper-
tojn Ci-rilatajn el Usono k tiras konklu-
dajn sugestojn por Sovetio.

KLERIGA PRAKTIKO

J. Sambros. Al pristudo de
Pinterligo de.la lernejo ki la
komunista infanmovado. La pro-
blemo pri interligo, interefiko k kunla-
boro de I'lernejo kun la k. i.-m. estas
un el la plej aktualaj edukad-problemojen
Sovetio. Temas pri le—partopreno de
I'instruisto en la k. i.-m. por akceli la tek-
nikan kreskadon de l'infanaro sur la
bazo de [I'marxismaj stud-programoj;
2¢—adapto de P’lernejo al la postuloj de
I’k. i-m.; 3e—interhelpo de [instruisto
k de la junkomunista gvidanto. La plej
grava estas nun krei taligan enhavon
k metodojn por la laboro de I’junpioni-
1aj org-ajoj en la lernejo. Tiucele prepa-
ran laboron devas plenumi la studes-
ploraj kabinetoj por k. i.-m. La aiitoro
raportas pri la rezultoj de tia studprovo
farita en Sumi. Estis enketitaj 28 ler-
nejoj (el ili—22 vilagaj) kun ¢. 1800 ler-
nantoj, el kiuj 20—40°/, estis junpio-
niroj. Evidentigis, ke la j -p. grupoj laboras
plejparte sensisteme, senplane, la instruis-

toj staras flanke, k la junulgvidantoj estas
nepreparitaj por eduka laboro k mal-
multon faras por kontaktigi kun la ler-
nejo. La k. i.-m.- devas esti bazo de I’
socia edukado en la mas-lernejo. sed
dume gi havas tro nesufican (18—20°/)
influon. Estas tamen jam nun konsta-
tita, ke la junpioniroj plejparte (749/,)

guas simpatiojn de I'ceteraj infanoj
k de Ulinstruistoj dank’al sia® aktive-
veco, konscio k bona konduto; ili esti-

gas socie-organiza fermento en la ler-
nejo. Necesas helpi la instruiston intime
interligigi kun la k. i-m. k samtempe
»pedagogizi“ la junul-gvidanton —tiaj
estas la praktikaj koukludm el la farita
enketo.

B. Manjos. Labor-kutimoj en
la plijuna kouncentro de I'ler-
nejo. La aiitoro prezentas ¢ .- tie la sper-
tojn ¢&i-rilatajn el Kiev-a cfabrika ele-
menta labor-lernejo (kp. NeNe 1 k 2-3/1927).
Tri kriterioj estis starig taj por selekti
manlaborajn taskojn en;rogramigendaju:
konformo kun la infan- Iortol, intereso de
I'infanoj dum la plenumo, eduka utilo.
Por kontrole esplori la tatigeston de
I'praktikataj taskoj el tiuj tri vidopun-
ktoj, kuracisto-pedologo estis observanta
la fiziologian staton de I'lernantoj dum
la laboro, k samtempe pedagogo kun
meti-majstro estis observantaj la infa-
nan labor-konduton. El tia kontrol-ob-
servado en la naturaj kondicoj de I'la-
bor-eduka procedo oni tiris konkludojn
por raciigo, normigo , de I'labor-progra-
moj sur objektiva pedologia bazo. La
rezultoj estas prezentataj en du tabeloj
aldonataj k en ,standarda“ (norma) pro-
gramo.

V. A. Pravdolubov. Provo pe-
dologie ekzamenila problemon
pri porinfana kino-repertuaro.
La studo prezentata de la atitoro estis
farita en la Moskva Instituto por Meto-
doj de Lerneja Laboro. Pli ol 3000 ge-
lernantoj 8—19 j. el diversaj lernejoj
(85%/,—et Moskvo k 15°/,—el Samara)

estis enketitaj. La enketo konsistis el du

partoj: generala (pri kino-filmoj generale)
k speciala (pri filmo jus demonstrita).
Ciu demandito donis po 15—18 respon-
doj,—sume do estis ricevitaj ¢. 50.000
skribaj reagoj pri I’'nuna kino-repertuaro.
La aiitoro detale prezentas la rezultojn
de statistika prilaboro k analizo de I're-
spondoj k faras el tiuj rezultej kelkajn
generalajn metodologiajn k praktikajn -
konkludojn. La nuna stato de I'kino
estas netolerebla: gi difektas, kripligas,

kelkiam e pereigas

la infanojn. La
infanoj postulas

apartan kino-reper-
tuaron por si, konforman kun iliaj
bezonoj; gajan, vigligan, originalan,
interesan, instruivan, ,ne-amozan*; nece-
sas do senprokraste ekprodukti tian fil-
maron. La fabrikado de C¢i-filmo devas
esti bazita sur scienca studesploro pri
I'interesoj k bezonoj de infano k ado-
leskulo, k tial pedologoj, pedagogoj, ku-
racistoj, artistoj k. a. devas kunlabori
sur Ci-tiu kampo. La kino devas farigi
grava edukad instrumento. Eksperimen-
taj porinfanaj k poradoleskulaj kinejoj
estas kreendaj.

VIVO DE KLERIGO

M. M. Dua tutsovetia kongreso
de judaj kulturlaboristoj. La
kongreso, kunveninta en Harkov en marto
1928, estis tre multnombra k altiris gran-
dan atenton de I’juda publiko, precipe de la
edukistaro. La tagordo enhavis la jenajn
punktojn: 1. La 10 revoluciaj jaroj e la
judaro k taskoj de I’kultur-konstruado.
2. Raportoj de I'Narkopros-oj de Rusio,
Ukrainio k Blankrusio pri 'juda kultur-
laboro. 3. Reformo de 1'juda ortografio.
4. Judlingva scienca esplora laboro. Ciuj
faporto] koustatis granddju. progreseji
de I’judaj kultur-instituoj sovetiaj dum la
tri jaroj pasintaj post la una kongreso
(Moskvo, 1924). La kongreso k ties se-
kcioj large k profunde pritraktis la aktu-
alajn problemojn starantajn sur ¢iuj pat-
, celoj de la juda kulturlabora kampo k
ellaboris direktivojn por la plua agado.

P. Mostovi. Al la soveta ler-
nejo—novan lernolibron. Fine
de marto €. 500 kelkregionaj praktikaj in-
struistoj k metodistoj estis kunvenintaj
en Kijev por pritrakti ¢i problemon. En
kelktagaj plenkunvenoj, sekciaj k sub-
sekciaj kunsidoj oni tre serioze prilabo-
ris la fundamentan temon kun ties Ciuj
detaligoj. Tre akraj kritikoj kontr la
ekzistantaj lernolibroj, postuloj krei nova-
tipan ,labor-libron“, pedologia k meto-
dologia surbazigo de I'verkotaj 1.-1., hejm-
regiona tendenco, decentrigo de I.-l.-
verkado k latiregiona organizo de I'l.-1.-
verkantoj, ideologia k teknika revizo de
praktikataj 1. 1, aprobo de l.-l. nur post
praktika prov-ekzameno k multaj speci-
alaj postuloj al apartaj l.-l,—jen la
cefaj ideoj, kiuj svarmis ce la konfero.
El la multaj akceptitaj deziresprimoj ni
notu la generalajn: la soveta l.-1. devas
a) havi marxisman ideologion, b) esti

orientita je aktivaj stud-metodoj, ¢) kon-
formi kun la ekzistantaj lernej-programoj,
d) prezenti la sciojn en ties interligo
kun la vivo, e) esti bonlingva, bela-
spekta k malmultekosta. (Kp. art. de Mi-
halovski—Ne 4).

T. B. Stato de I'pedagogia in-
struado en Ukrainio, La sentesa
kresko de I'’kultur-konstruado postulas
multajn kleriglaboristojn. La ¢i-lastaj es-
tas nun preparataj en: 60 pedagogiaj
teknikumoj (3-jaraj), 12 fakultatoj por
socia edukado (4]j.), 4 fak. por profesia in-
struado (4 j.), 3 ped. kursoj ¢e teknikaj
superlernejoj (1j.), 3 ped. fak. ¢e belat-
taj s.-1., kursoj por fizik-kulturo-instrui-
stoj, fakultato por politika™ klerigo, kur-
soj por manlaboro-instruistoj, kursoj por
instr. pri Iremdlingvoj. La nombro de
I’pedagoga studantaro atingas 17.000.
Kaj tamen la bezonoj pri kleriglaboris-
toj multe superas Ci-nombrojn, k tiuj
de la maslernejo estas nun kontentigataj
nur je 25%, (kompleta kontentigo estas
antevidebla en 1932). Post analizo de
diversaj statistikoj la atlitoro faras revuon
de I'generala situo de la ped. lernejoj k
konstatas samtempe kun progresoj (fin-
konstruo de I'sistemo de ped. instruado,
normigo de I'studo-planoj k programoj,
siabiligo de liustii-personaro, plibonigo
de I’materia stato, pliperiektigo de I’
instru-metodoj k de la praktikado, ukra-
inizo, socia aktiveco, kresko de I'labo-
rularo inter la studentoj, nombra k kva-
lita kresko) anke plurajn mankojn fori-
gendajn (manko de lernejoj por kelkaj
eduko- k instru-fakoj, nesufica kvalifiko
de linstruistaro de I’pedag. lernejoj, ne-
sufica atento al la instru-teknikoj, nesu-
fica preparitesto de I'’komencantaj stu-
dantoj, negusta dislokigo de I'ped. tek-
nikumoj, mankoj en la distribuo de I’
juninstruistoj, nesistemeco en la eldon-
funkcioj de I’ped. lernejoj).

A.Z Una tutsovetia konfero
de redaktantoj de pedagogaj
gazetoj. La sovetaj p. g. estas grava
faktoro en la edukada vivo: ilia nombro
atingas centon k kelkaj el ili havas tir-
kvanton da pluraj mildekoj. Por sumigi
k kolektive prilabori la akiritajn sper-
tojn, por difini k racie distribui la tas-
kojn, por ellabori pli bonajn labor-for-
mojn k -metodojn, la redaktistoj de I’
sovetiaj p. g. kunvenis fine de aprilo
en Moskvo. Estis pritraktitaj pluraj te-
moj: popola klerigo k taskoj de I'p. g,
tipizo de I'p.g., stato k taskoj de I'naci-
minoritaj p. g., komunisma edukado k

taskoj de I'p. g., p. g k lokalizo de
I'lernej-programoj, organizo de I’kores-
pondantoj, interligo kun eksterlando,
starigo de pedagogia gazet-oficejo, kon-
sultado ¢e p. g. kip. La akceptitaj de-
cidoj k deziresprimoj certe helpos pro-
gresigi la sovetan pedagogian gazetaron.
E.Francon.Pedagogiaj konfe-
roj en Francio. Nia Lyon-a kores-
pondanto priskribas la juran situon de
I’¢iujaraj instruistaj kunvenoj, oficiale
kunvokataj en ¢iu kantono k nomataj
»pedagogiaj konferoj“, k la rilaton de
Vinstruistaro al ili. Per pluraj ekzemploj
li montras, ke Ci-konferoj, en sia nuna
formo, sub la burga regimo havas tre
malgrandan k mallargan pedagogian va-
loron, ‘tute ne kapablante servi al reno-
vigo de l'edukado. Tial do la francia
avangarda edukistaro opozeme rilatas al
la p. k. k direktas sian aktivecon al re-
volucia kunbatalo—en la vicoj de I’or-
ganizita proletaro—por generala socia
emancipo, kiu ebligos anke profundan
edukado-rekonstruon.

LINGVO K LITERATURO EN
LERNEIO

V.Doha. La problemo pri lin-
gvo-metodiko en la ukraina la-
borlernejo. La celo de I'lingvo-stu-
doj en la labor-lernejo estas: eduki so-
cie-utilajn lingvajn scipovojn k kutimojn
subordigitajn al la generalaj socie-utilaj
funkcioj. Tio necesigas: konscian scien-
ce-bazitan rilaton al la lingvo, plejeble
rafinitan ,lingvo-senton“ Ce wuzado de
lingvo-formoj, kapablon subtile kompreni
la enhavon k formon de belliteraturo
ktp. Konsekve, la lingvo-edukado devas
enhavi: a) organizon de tiuj momentoj
el la medio, kiuj plej bone stimulas lin-
gvajn reagojn; b) konsciigon k genera-
ligon de I'lingvaj reagoj; c) direktadon
de l'infana lingva aktiveco. La atitoro
priparolas ¢Ciujn-¢i edukado-momentojn
k aparte fiksas la atenton je laloko de I’
lingvo en la komplekso-studo (la senpe-
raj fenomenoj de I'cirkumanta vivo estu
la deira punkto Ce lalingvo-studoj) k je
la problemo de infana verkado k akti-
veco (parola k skriba) ce la lingvo-studoj.
Fine estas proponata science esplori la
infanan lingvan aktivecon el la vidopun-
kto de la plej aktualaj metod-problemoj:
lingvajon, lego-interesojn, lingvoekzer-
cajn mekanismojn ktp. La laboro farenda
estas grandega: Ciuj—teoriuloj k prakti-
kuloj—devas direkti al gi sian energion.

M. Demjanovski. L'ukraina
lingvo en la laborlernejo lai
la oficialaj programoj. La man-
koj konstatataj ce ukrainlingvo-studoj
en laborlernejo dependas, laii la opinio
de l'aiitoro, de la neperfektesto de I’pro-
gramoj. Post kritika analizo de la lastaj,
li ekspozas siajn sugestojn por perfek-
tigo: 1. Doni pli da loko k pli da aiito-
nomio al la lingvo-studoj en la celdi-
rektita kompleksa pedagogia procedo.
2. Pliigi la ekzercojn pri lego- k skribo-
tekniko. 3. Enkonduki ortoepion k kul-
turadon de [I'vivanta lingvo en la ler-
nejo. 4. Detaligi k konkretigi la program-
ojn. 5. Aparte atenti la bezonojn de I’
kvarjara maslernejo. 6. Organizite k laii-
plane kolektadi k prilabori la instruis-
tarajn spertojn kun samtempa eluzo de
I'progresoj de la lingvoscienco.

Prof. A. Muzicenko. Legado
k vortkulturo en la nuna ler-
nejo (Fino—v. Ne 4). Daiirigante sian
skizon, la afitoro priparolas la ,mate-
rial-selekton®, scipovon konscie k mem-
stare serCi k trovi en diversaj fontoj ma-
terialon necesan k taiigan por solvi la
problemojn k plenumi la laboron postu-
latan por la studata vivo-komplekso.
Detale k konkrete klariginte tiun mate-
rialon k ties fontojn, 1i fiksas la atenton
je I'metodar-tekniko ¢i-rilata. La Cefaj
principoj ce 'elekto de belliteratura peco
eslas: 1e—ke gi tiel sekvu el la stud-
situo, ke la infanoj psikologie estu gin
atendantaj; 2¢—ke @i ne prezentu al la
infanoj ion fremde-novan, nekomprene-
blan. Post la tralego de I'peco oni po-
vas (depende de ties imaga potenco):
igi la infanojn desegni iun scenon; de-
taligi iun parton; drame enscenigi; fari
rakonto-skemon; deklami; elekti imagi-
vajn vortojn k parolturnojn; montri bil-
don; apliki kantojn k muzikon; legi aliun
analogan literatur-f econ; analizi la verko-
stimulojn de I'aiitoro. Samtiel estas pri-
laborataj anke aliaj (ne-belliteraturaj)
verkoj: politikaj k a. La atitoro ilustras
sian artikolon per pluraj ekzemploj el
siaj personaj spertoj: Ci-ekzemploj moii-
tras veran edukisto-majstron, forte kon-
vinkas k entuziasmigas.

M. Vasilkivski. Programo pri
ukrainlingvo en maslernejo
profesia. La soveta profesi-lernejo de-
vas doni al la adoleskulo certan kom-
pletan provizon da teknikoj, labor-ko-
nojn k -scipovojn; gi devas formi anke
socie-utilajn lingvo-mekanismojn. Dei-
rante el tia pozicio, la aiitoro notas plue,

ke la ukrainlingvo-studoj en profesi-ler-
nejo devas havi du metod-bazojn: gene-
rale lingvajn k specifajn por la nuntempa
ukrainlingvo. Post tia enkonduko estas
prezentataj du program-projektoj: por
ukrainoj k por ne-ukrainoj.

SOCISCIENCAJ STUDOJ EN SUPER-
LERNEJO

V.Jastrjembski. Al la dua tut-
ukrainia konfero de instruis-
toj pri sociscienco en super-
lernejoj. La socisciencaj studoj en
superlernejoj ne estas sufi¢e saturitaj de
I'spirito de vere militanta marxismo-leni-
nismo, ili ne estas sufice intime ligitaj
anke kun la celdirekto de I'lernejo, kun
ties fako; krome, la instru-metodoj estas
multe perfektigendaj, aktivigendaj; fine,
la instruistaro ne staras ankore sur al
necesa nivelo. Montrinte tujn forigen-
dajn mankojn, la aiitoro, prezidanto de
la Stata Scienca Metodologia Komitato,
esprimas la esperon, ke la konfero oka-
zonta en junio plenumos siajn taskojn
k forte akcelos la taiigan formadon de
novaj rugaj fakuloj, tiom necesaj por la
socia rekonstruo, por la industriizo de
lando, por la kultura revolucio,

A. Z. Aleksandrov. In§ru-me-
todoj por ekonomiaj discipli-
noj en superlernejoj. La aiitoro
opinias, ke latt vidopunkto metodologia
samkiel metodika estas negusta studi la
fundamentajn problemojn de I'soveta eko-
nomio kune kun tiuj de I'ekonomio kapi-
talisma en komuna kurso pri politika
ekonomio; nur postkiam la kurso de
p. e. kapitalisina estas finita, oni devas
teorie pritrakti tiun sovetan, reliefigante
ties specifajn trajtojn. La kurso de eko-
nomia politiko “devas unavice prezenti
teorian surbazigon de I'celdirekto de la
soveta e. p. k klarigon pri la Lenin-a
plano por socialismo-konstruado; la ak-
tualaj problemoj devas ¢iam okupi gvi-
dan lokon en Ci-kurso. Ekonomia geo-
grafio estas ankore tro malmulte prila-
borita en la marxisma Iiteraturo; multo
estas Ci-tie farenda por interligo de I'te-
orio kun la praktiko; troa praktikismo
estas evitenda samklel pura akademismo.
TuSante la instru-metodojn propradire,
la atitoro parolas kontr komunmetodoj
¢ie k ciam aplikendaj k pledas por plej-
ebla variado, modifo k adapto al la realaj
cirkonstancoj k specifaj kondicoj de ¢iu
aparta superlernejo.

Prof. N. J. Mirza-Avakjanc. Al
la demando priinstru-metodoj
por historiajdisciplinoj en su-
perlenejoj. Analizinte la nunan staton
de T’histori-studoj en superlernejoj, la
aittorino konstatas plurajn gravajn meto-
dajn mankojn en ili. Plue §i formulas
siajn sugestojn por pliperfektigi ¢i-stu-
dojn: enkonduki scienc-esploran tenden-
con; eviti unikan praktikadon de iu sola
metodo k uzi metodon kombinitan, mo-
difatan en Ciu kurso-parto konforme kun
la specifeco de la lasta; laboratoriajn
studojn fari nur en specialaj kabinetoj
k ¢iam sub la gvido de linstruisto;
praktiki historiajn ekskursojn; konkrete,
konforme kun la marxisma metodologio,
analizadi la historiajn faktojn. Aparte
estas tusita la problemo pri eldono de
dokumentaroj pri ukrainia historio.

J. Hepner. Historia materija-
lismo en superlernejoj. La nova
programo jus enkondukata enhavas kon-
tentigajn Sangojn (kp. art. de I’sama
atiroro—Ne 8 9/1927): la filozofiaj bazoj
de I’'marxismo, ties organeca ligitesto
kun-la sciencoj (precipe kun natursci-
enco) k staranta sur tia bazo kritiko de
I'idealismo—jen la cefaj trajtoj de tiu
programo. Analizante la ¢i-lastan, la
afitoro generale aprobas gin, sed sam-
tempe notas kelkajn mankojn en la dis--
grupigo de I'studenda materialo. Fine li
atentigas pri ja neceso verki novajn ler-
nolibrojn konformajn kun ¢i-nova pro-

-gramo. (Kp. art. de Hofman—Ne 5/1927).

E. K. Didi¢. Historia materia-
lismo en pedagogia superler-
nejo. La programo pri h. m. devas
varii en diversaj superlernejoj, konfor-
migante kun Cies fakaj bezonoj. En ped.
s. 1. giestas ,pedagogizenda“: klarigo de
I'fundamentaj pedologiaj k pedagogiaj
nocioj per marxisma teorio—jen la gusta
vojo. Ciu tezo de I'h. m. estas ilustrenda
per pedagogia materialo, k krome—estas
enkondukendaj kelkaj specialaj temoj
rilatantaj al teoria surbazigo de I'marxi-
sma pedagogio (marxismo-leninismo k
pedagogio, pedagogio k gia klaseca en-
havo, biologiaj k sociaj faktoroj en edu-
kado, psikologio materialisma k idea-
lisma, mekanisma materialismo en peda-
gogio k ties eraroj, soveta pedagogio
k. a.); fine, praktikaj memstaraj laboroj
Ci-rilataj de la studantoj devas komple-
tigi la kurson. La afitoro prezentas ske-
mon de programo pri h. m. por ped. s.
I. k akcentas, ke por realigi gin nece-
sas du kondicoj: l*—Xkonstanta intima

kontakto de Pinstruisto pri h. m. kun
tiuj pri pedagogiaj disciplinoj; 2¢e—, peda-
gogizo“ de linstruisto pri h. m. mem.

KRONIKO

Tra Sovet-Ukrainio: Por nor-
ma studo-jaro en elementa lernejo.
Distriktaj lernejaj salonoj k placetoj por
korpkulturo. Instruado pri korpkulturo
en lernejoj. Partopreno de I'lernejoj en
la ,monato por protekto al animaloj k
plantoj“. Antireligia edukado en lernejo.
Infanar-ekskursoj al la tombo de Sev-
¢enko. Ferioj en antelernejaj edukejoj.
Akcepto de senprizorguloj al infan-hej-
moj. Enketo pri lokaloj de internedu-
kejoj. Kontrolo de la scioj de absolvan-
toj de profesi-teknikaj lernejoj. Oficejoj
por kampar-ekonomia kounsultado ce
kampar-ekonomiaj superlernejoj. Kon-
trolo pri I'laboro de vintraj kampareko-
nomiaj lernejoj. Konfero de administran-
toj de urbaj kamparulaj domoj. Ordo por
eksoficigo de pli ol 65-]j.-agaj instruistoj de
superlernejoj. Konkurso pri porinfana te-
atrajo. Agado de I'Ukrainia Stata Eldonejo.

Tra Sovet-Unio: VI? tutrusia kon-
greso de I’Cefoj de guberniaj popolkle-
rigaj administrioj. Pliperfektigado de la
gvidantoj de I’popola klerigo. IV? tutrusia
kongreso por antelerneja edukado. Prakti-
kumo por edukistoj el infan-hejmoj k -ko-
lonioj. Dimanca pedagogia universitato.
Organizo de porinfanaj muzeoj. Brodka-
stadoj pri infan-edukado. Stato de univer-
sala instruado en Blankrusio. Universala
instruado en Georgio. Popola klerigado
en Uzbekio. Lernejsistemo en Armenio.

Eksterlande: Pedagogiaj Tagoj k
kongreso de Eduk-Intern. Eiiropa paci-
fista instruista internacio k ties kongre-
so. Propagando pri I'Ligo de Nacioj en
lernejo.—Germanio. Arbara lernejo en
Weissenfels.—Cehoslovakio. Nova urba
biblioteko en Praha. Protesto kontr ce-
hizado en Postkarpatio.—Svisio. Some-
raj kursoj ¢e I'Instituto J.-J. Rousseau.—
Usono. El la lernejar-statistikoj. Edukado
en New-York.—Sud-Ameriko. Kongreso
de I'sud-amerika instruistaro.

BIBLIOGRAFIO

La rubriko enhavas grandajn revuojn
de Pokcident-eiiropa pedagogia gazetaro
por januaro-marto 1928 (estas referita
pri 14 gazetoj diverslingvaj; la Cefaj temoj:
reformema epidemio, la vizago al Sove-
tio, kampara lernejo, preparo k perfek-
tigado de instruistoj, kontakto kun la
gepatroj, psikologiaj problemoj) k de
I'usona ped. gazetaro por la sama pe-
riodo (6 gazetoj referitaj; Cefaj temoj:
kampara lernejo, persono de I'studanto,
gvidado k konsilado, instruista salajrado),
du koncizajn revuojn (pri antelerneja
edukado—4 libroj k pri porinfanaj lega-
joj—7 1.), 12 recenzojn pri novaj gaze-
toj k libroj rus- k ukrainlingvaj (gene-
ralaj problemoj de klerigo—1, socia edu-
kado de .infanoj—3, profesia instruado
de adoleskuloj—2, lernolibroj—4, diver-
sajoj—2) k kronikon de l'edukada lite-
raturo aperinta 1.IV.—15.V. (estas enre-
gistritaj 40 sovetaj eldonajoj: 23 ukrain-,
16 rus- k 1 bulgar-lingva).

La resum-folio de ,La Vojo de Klerigo“ aperas ¢iumonate k estas
senpage dissendata al Ciuj interesatoj (oni komuniku la adresojn al la redaktejo:
K. Liebknecht-str., 31—Harkov—Ukrainio—USSR).

La revuo mem (ukrain- kaj rus-lingva) estas ricevebla kontr abono (abon-

pago: 9 dol. por jaro; 1 dol. por monato). Organizajoj edukistaj k redakcioj de
pedagogiaj gazetoj povas ricevadi la revuon interSange je sia organo sendota al
la redaktejo de ,La Vojo de Klerigo*.

Ciuj kolegoj ricevantaj la resum-foliojn de ,La Vojo de Klerigo“ estas
petataj traduki ilin nacilingven k diskonigi ilian enhavon per la edukistaj orga-
nizajoj k per la pedagogia gazetaro de sia lando. Pri la rezultoj oni bonvolu
informi la redakcion de ,La Vojo de Klerigo“.

Samtempe Ciuj kompetentaj avangardaj edukistoj estas invitataj kunlabori por
la revuo per artikoloj k korespondajoj. Estas dezirindaj dokumentizitaj priskriboj
de faktoj k spertoj. Amplekso de artikolo: de malgranda informa noto (1—2-pa-
ga) por la ,Kroniko“ de nia revuo gis granda monografia studo (10—20-paga).
Ant ol verki grandan artikolon oni bonvolu komuniki al la redaktejo pro-
spekton k atendi respondon pri I'akcepteblo de la proponata artikolo. La artiko-
loj povas esti verkataj internaci- ali nacilingve. Por la akceptitaj artikoloj estas
pagata  honorario (25—30 dol. por presfolio=40.000 tipo-signoj).

La Redakcio de ,La Vojo de Klerigo“

[lepwa apykapus /epkasnoro Bupaadursa Yxpaiuu im. I, I Tletposchkoro
Yrproaosait Ne 93/x. 21/VI 1928. Tupaw 1270,

. Ne 1687.
/“_"\\?aM Ne 1687

